
ΥΜΝΟΙ ΤΡΙΑ∆ΙΚΟΙ
 

ΚΑΤ' ΗΧΟΝ
 

Ψαλλόµενοι ἐν ταῖς νηστίµοις ἡµέραις, ὅτε ἐστὶν Ἀλληλλούϊα.

 

ΗΧΟΣ Α'

Σωµατικαῖς µορφώσεσι, τῶν ἀσωµάτων δυνάµεων, πρὸς νοερὰν καὶ ἄϋλον ἀναγόµενοι ἔννοιαν, καὶ
τρισαγίῳ µελῳδήµατι, τρισυποστάτου Θεότητος, ἐκδεχόµενοι ἔλλαµψιν, χερουβικῶς βοήσωµεν· Ἅγιος,
Ἅγιος, Ἅγιος εἶ ὁ Θεός.

∆όξα...

Μετὰ πασῶν τῶν οὐρανίων ∆υνάµεων, χερουβικῶς τῷ ἐν ὑψίστοις βοήσωµεν, τὸν Τρισάγιον
ἀναπέµποντες αἶνον, Ἅγιος, Ἅγιος, Ἅγιος εἶ ὁ Θεός.

Καὶ νῦν...

Ἐξεγερθέντες τοῦ ὕπνου, προσπίπτοµέν σοι Ἀγαθέ, καὶ τῶν Ἀγγέλων τὸν ὕµνον, βοῶµέν σοι ∆υνατέ,
Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ Β'

Ἄκτισε φύσις, ἡ τῶν ὅλων δηµιουργὸς τὰ χείλη ἡµῶν ἄνοιξον, ὅπως ἀναγγέλλωµεν τὴν αἴνεσίν σου
βοῶντες· Ἅγιος, Ἅγιος, Ἅγιος εἶ ὁ Θεός.

∆όξα...

Τὰς ἄνω δυνάµεις µιµούµενοι οἱ ἐπὶ γῆς, ἐπινίκιον ὕµνον προσφέροµέν σοι Ἀγαθέ, Ἅγιος, Ἅγιος, Ἅγιος
εἶ ὁ Θεός.

Καὶ νῦν...

Τῆς κλίνης καὶ τοῦ ὕπνου, ἐξεγείρας µε Κύριε, τὸν νοῦν µου φώτισον, καὶ τὴν καρδίαν καὶ τὰ χείλη µου
ἄνοιξον, εἰς τὸ ὑµνεῖν σε, Ἁγία Τριάς, Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ Γ'

Πατέρα ἄναρχον, Υἱὸν συνάναρχον, Πνεῦµα συναΐδιον, Θεότητα µίαν χερουβικῶς δοξολογεῖν
τολµῶντες λέγοµεν· Ἅγιος, Ἅγιος, Ἅγιος εἶ ὁ Θεός.

∆όξα...

Τριὰς ὁµοούσιε καὶ ἀδιαίρετε, Μονὰς τρισυπόστατε καὶ συναΐδιε, σοὶ ὡς Θεῷ τῶν Ἀγγέλων τὸν ὕµνον
κραυγάζοµεν· Ἅγιος, Ἅγιος, Ἅγιος εἶ ὁ Θεός.

Καὶ νῦν...

Ἀθρόον ὁ Κριτὴς ἐπελεύσεται, καὶ ἑκάστου αἱ πράξεις γυµνωθήσονται· ἀλλὰ φόβῳ κράξωµεν ἐν τῷ
µέσῳ τῆς νυκτός· Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ ∆'

Τὸν ἄναρχόν σου Πατέρα, καὶ σέ, Χριστὲ ὁ Θεός, καὶ τὸ πανάγιόν σου Πνεῦµα, χερουβικῶς δοξολογεῖν
τολµῶντες, λέγοµεν· Ἅγιος, Ἅγιος, Ἅγιος εἶ ὁ Θεός.

∆όξα...

Ὡς αἱ τάξεις νῦν τῶν Ἀγγέλων ἐν οὐρανῷ, καὶ στάσεις φόβῳ ἀνθρώπων ἐπὶ τῆς γῆς, ἐπινίκιον ὕµνον
προσφέροµέν σοι Ἀγαθέ· Ἅγιος, Ἅγιος, Ἅγιος εἶ ὁ Θεός.

Καὶ νῦν...

Τῶν νοερῶν σου λειτουργῶν, προσφέρειν, οἱ θνητοὶ τὸν ὕµνον τολµῶντες, λέγοµεν· Ἅγιος, Ἅγιος,
Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ ΠΛ. Α'

Ὑµνῳδίας ὁ καιρός, καὶ δεήσεως ὥρα, ἐκτενῶς βοήσωµέν σοι τῷ µόνῳ Θεῷ· Ἅγιος, Ἅγιος, Ἅγιος εἶ ὁ
Θεός.

∆όξα...

Εἰκονίζειν τολµῶντες, τὰ νοερά σου στρατεύµατα, Τριὰς ἄναρχε, στόµασιν ἀναξίοις βοῶµέν σοι·
Ἅγιος, Ἅγιος, Ἅγιος εἶ ὁ Θεός.

Καὶ νῦν...



Ὁ ἐν µήτρᾳ παρθενικῇ χωρηθείς, καὶ τῶν κόλπων τοῦ Πατρὸς µὴ χωρισθείς, σὺν Ἀγγέλοις καὶ ἡµᾶς
πρόσδεξαι, Χριστὲ ὁ Θεός, βοῶντάς σοι· Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον
ἡµᾶς.
 

ΗΧΟΣ ΠΛ. Β'

Ἀσωµάτοις στόµασιν, ἀσιγήτοις τὰ Ἑξαπτέρυγα ᾄδουσί σοι τὸν τρισάγιον ὕµνον, ὁ Θεὸς ἡµῶν, καὶ
ἡµεῖς οἱ ἐπὶ γῆς, ἀναξίοις χείλεσιν αἶνόν σοι ἀναπέµποµεν· Ἅγιος, Ἅγιος, Ἅγιος εἶ ὁ Θεός.

∆όξα...

Παριστάµενα φόβῳ τὰ Χερουβείµ, ἐξιστάµενα τρόµῳ τὰ Σεραφείµ, τὸν τρισάγιον ὕµνον προσφέρει,
ἀσιγήτῳ φωνῇ, µεθ' ὧν καὶ ἡµεῖς βοῶµεν οἱ ἁµαρτωλοί· Ἅγιος, Ἅγιος, Ἅγιος εἶ ὁ Θεός.

Καὶ νῦν...

Τριαδικῆς µονάδος Θεότητα, ἀσυγχύτῳ ἑνώσει δοξάσωµεν, καὶ τῶν Ἀγγέλων τὸν ὕµνον βοήσωµεν·
Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ ΒΑΡΥΣ
Ὁ ὑψίστῃ δυνάµει χερουβικῶς ἀνυµνούµενος, καὶ θεϊκῇ δόξῃ ἀγγελικῶς προσκυνούµενος, πρόσδεξαι
καὶ ἡµᾶς τοὺς ἁµαρτωλούς, ἀναξίως τολµῶντας κραυγάζειν σοι· Ἅγιος, Ἅγιος, Ἅγιος εἶ ὁ Θεός.

∆όξα...

Τῇ ἀπροσίτῳ Θεότητι, τὴ ἐν Μονάδι Τριάδι, τῶν Σεραφεὶµ τὸν Τρισάγιον ἀναπέµποντες αἶνον, µετὰ
φόβου βοήσωµεν· Ἅγιος, Ἅγιος, Ἅγιος εἶ ὁ Θεός.

Καὶ νῦν...

Ὡς ὕπνον τὸν ὄκνον, ἀποθεµένη ψυχή, διόρθωσιν πρὸς ἔγερσιν, δεῖξον τῷ Κριτῇ, καὶ ἐν φόβῳ βόησον·
Ἅγιος, Ἅγιος, Ἅγιος εἶ ὁ Θεός, διὰ τῆς Θεοτόκου ἐλέησον ἡµᾶς.
 

ΗΧΟΣ ΠΛ. ∆'

Ὁρᾷν σε µὴ τολµῶντα τὰ Χερουβείµ, ἱπτάµενα κραυγάζει ἀλαλαγµῷ, τὸ ἔνθεον µέλος τῆς Τρισαγίας
φωνῆς, µεθ' ὧν καὶ ἡµεῖς βοῶµεν οἱ ἁµαρτωλοί· Ἅγιος, Ἅγιος, Ἅγιος εἶ ὁ Θεός.

∆όξα...

Εἰς οὐρανὸν τὰς καρδίας ἔχοντες, Ἀγγελικὴν µιµησώµεθα τάξιν, καὶ ἐν φόβῳ τῷ ἀδεκάστῳ
προσπέσωµεν, ἐπινίκιον ἀνακράζοντες αἶνον· Ἅγιος, Ἅγιος, Ἅγιος εἶ ὁ Θεός.

Καὶ νῦν...

Κατακαµπτόµενοι τῷ πλήθει, τῶν ἡµῶν, καὶ µὴ τολµῶντες ἀτενίσαι τῷ ὕψει σου, τὴν ψυχὴν σὺν τῷ
σώµατι κλίναντες, µετὰ Ἀγγέλων τὸν ὕµνον βοῶµέν σοι· Ἅγιος, Ἅγιος, Ἅγιος εἶ ὁ Θεός, διὰ τῆς
Θεοτόκου ἐλέησον ἡµᾶς.


